Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Ángel Ansa Echegaray jaunak egindako galderaren erantzuna, Foru Diputazioak emana, “Ebro Food Valley” proiektuari buruzkoa. Galdera 2020ko azaroaren 11ko 123. Nafarroako Parlamentuko Aldizkari Ofizialean argitaratu zen.

ERANTZUNA
Navarra Suma talde parlamentarioari atxikitako foru parlamentari Ángel Ansa Echegaray jaunak galdera egin du, idatziz erantzun dakion, “Ebro Food Valley” proiektuari buruz (10-20/PES-00287). Hona Nafarroako Gobernuko Unibertsitateko, Berrikuntzako eta Eraldaketa Digitaleko kontseilariaren erantzuna:
1.- Nafarroako Gobernuak urteko zer aurrekontu aurreikusten du 3 proiektu horietarako 2030era arte?
Deialdietan parte hartu behar duten proiektuak, prozesua arautzen duten deialdiak bezala, prestatzen ari dira.
Gainera, ziur aski jakinen duzunez, proiektu horiek 2023ra arteko aurrekontu-konpromisoa onartzen dute, eta, beraz, ezin da egin eskatzen duzun zenbatespena, 2030era artekoa.
2.- Nafarroako Gobernuak urteko zer zenbatespen egiten du proiektu horietarako Next Generation UEtik jasoko lituzkeen funtsei dagokienez?
Dokumentu biziak dira eta prestatzen ari dira; beraz, ezinezkoa da urtekako aurrekontu-banaketa aurreratzea. Behar bezala jakinaraziko dizugu, proiektua garaiz eta behar bezala gauzatzen denean.
Hori jakinarazten dizut Nafarroako Parlamentuaren Erregelamenduaren 194. artikuluan xedatutakoa betetzeko.

